
Umiarsuarni angallatinilu atortut pillugit nalunaarut
1
 

 

   Imarsiornerup isumannaatsuunissaanik inatsimmi § 3, imm. 1, nr. 1 aamma nr. 6, § 4, imm. 

1 aamma  §  32, imm. 8, takuuk inatsimmik nalunaarut nr. 72, 17. januar 2014-imeersoq 

aamma imarsiornerup isumannaatsuunissaanik inatsisip Kalaallit Nunaanni atuutilerneranik 

peqqussummi § 3, imm. 1 aamma 6 § 4, imm. 1, aamma § 32, imm. 2, tak. peqqussummik 

nalunaarut nr. 1674, 16. december 2015-imeersoq naapertorlugit piginnaatitsissut malillugu 

aalajangersarneqarput: 

 

   § 1. Maleruagassami pineqarput Siunnersuisoqatigiit umiarsuarni angallatinilu atortut 

pillugit malittareqqusaata 2014/90/EU 23. juli 2014-imeersup aamma Siunnersuisoqatigiit 

malittareqqusaata 96/98/EF-ip atorunnaarsinneqarnissaata piviusunngortinneqarnissaat.  

   Imm. 2. Umiarsuarni angallatinilu atortut pillugit erseqqinnerusumik malittarisassat 

nalunaarummut ilanngussaq 1-itut naqiterneqarput. 

   Imm. 3. Umiarsuarni angallatinilu atortut pillugit piumasaqaatit aamma assigiissaakkanik 

misileraanissat ilanngussaq 2-mi nassuiaatigineqartut, maleruaqqusami aalajangersagaq 35 

naapertorlugu piviusunngortitsinissamut inatsisitigut immikkoortut Kommissionimit 

suliarineqareernissaasa tungaanut nalunaarut una aamma umiarsuarni angallatinilu atortut 

pillugit nalunaarut nr. 1039, 4. september 2014-imeersoq napertorlugit atortut 

akuersissutigineqarnissaanni malinneqassapput. 

   Imm. 4. Piginnaatitsillutik oqartussaasut, aalajangersagaq 18, imm. 1-imi taaneqartoq, 

tassaavoq Søfartsstyrelsen, kisianni Den Danske Akkrediteringsfond (DANAK) 

aalajangersagaq 18, imm. 3 malillugu toqqarneqarpoq piginnaatitsillutik oqartussaasut 

nalilersornissaannut nakkutiginissaannullu. 

   Imm. 5. Piginnaatitsillutik oqartussaasut aalajangersagaq 18, imm. 2-mi taaneqartut  

nakkutigineqarnissaat ukiut tamaasa pisassaaq. 

   Imm. 6. Piginnaatitsillutik oqartussaasut maleruaqqusamut ilanngussaq III-mi 

piumasaqaatinik naammassinnissimanersut nalilersornissaat nakkutiginissaallu, DANAK-imit 

ingerlanneqassapput. 

   Imm. 7. DANAK-ip aammattaaq misissussavaa piginnaatitsillutik oqartussaasut 

maleruaqqusami aalajangersagaq 20-imi piumasaqaatinik naammassinnissimanersut aamma 

aalajangersagaq 24, imm. 1-imi aamma aalajangersagaq 34, imm. 2-mi paasissutissiinissamut 

peqataanissamullu pisussaatitaaneq malissimaneraat. 

   Imm. 8. Piginnaatitsillutik oqartussaasutut toqqagaanissamik qinnuteqaat pissaaq 

Søfartsstyrelsimut saaffiginnikkut tassangalu aamma ilanngunneqassapput uppernarsaatit 

naleqquttut, tassunga ilanngullugit naliliisarnissamut nakkutilliisarnissamullu pisinnaatitsissut 

maleruaqqusamut ilanngussaq III-mi piumasaqaatinik naammassinnissimanermut 

uppernarsaatitut. 

 

Pineqaatissiisarnermi aalajangersakkat 

 

                                                 
1
 Imarai aalajangersakkat umiarsuarni angallatinilu atortut pillugit Siunnersuisoqatigiit maleruaqqusaanik 2014/90/EU 

23. juli 2014-imeersumik piviusunngortitsisut aamma Siunnersuisoqatigiit maleruaqqusaanik 96/98/EF, L 257, qupper-

neq 146-imik aamma umiarsuarni angallatinilu atortut pillugit Siunnersuisoqatigiit maleruaqqusaannik 96/98/EF, EU-

tidende 2015, L 95, qupperneq 1-imik allannguut pillugu Siunnersuisoqatigiit maleruaqqusaannik 2015/559/EU, 9. april 

2015-imeersumik atorunnaasitsinerit.  



   § 2. Nalunaarummik matuminnga unioqqutitsinerit akiliisitaanermik imaluunniit ukioq 

ataaseq parnaarussaanermik pineqaatissiissutigineqarsinnaavoq. 

Imm. 2. Pillaaneq ukiut marluk angullugit parnaarussaanermut sivitsorneqarsinnaavoq,  

1) unioqqutitsinermi inuunermik peqqissutsimilluunniit ajoqusiisoqarpat imaluunniit 

tamatumunnga navianartorsiortitsisoqarpat,  

2) assinganik assingusumilluunniit unioqqutitsinermi inerteqqummik naalakkiummilluunniit 

siusinnerusukkut pineqaatissiisoqareersimappat, imaluunniit 

3) unioqqutitsinikkut unioqqutitsisoq allalluunnit aningaasatigut iluaqutissarsippata 

iluaqutissarsiniarneqarsimappalluunniit. 

   Imm. 3.  Unioqqutitsinermi iluanaarummik pissarsiarineqartumik arsaarinnittoqanngippat, 

akiliisitsinerup annertussusilernerani, tamatumani aamma ilassummik akiliisitsinermi, 

aningaasatigut iluaqutissarsiat imaluunniit pissarsiat annertussusiat immikkut 

eqqarsaatigineqassaaq. 

   Imm. 4.  Ingerlatseqatigiiffiit il.il. (inatsisilerinermik pisinnaatitaasut pisussaatitaasullu)  

pineqaatissiisarneq pillugu inatsimmi kapitali 5-imi malittarisassat malillugit 

pineqaatissinneqarsinnaapput. 

 

   § 3. Pisimasoq imarsiornerup isumannaatsuunissaa pillugu inatsisip Kalaallit Nunaanni 

atuutilernera pillugu peqqussummi pineqartunut ilaappat, Kalaallit Nunaanni 

pinerluttulerinermi inatsit naapertorlugu pineqaatissiisoqarsinnaavoq. 

   Imm. 2. Pissutsit § 2, imm. 2-mi taaneqartut sukannernerusumik pineqaatissiinissamut 

tunngavissatut isigineqassapput. 

   Imm.3. Iluanaarummik, pinerluttulerinermi inatsimmi kapitali 37 naapertorlugu, 

unioqqutitsinermi pissarsiarineqartumik arsaarinnittoqanngippat, akiliisitsinerup 

annertussusilernerani, tamatumani aamma ilassummik akiliisitsinermi, aningaasatigut 

iluaqutissarsiat imaluunniit pissarsiat annertussusiat immikkut eqqarsaatigineqassaaq. 

   Imm. 4. Ingerlatseqatigiiffik il.il. (inatsisilerinermik pisinnaatitaasut pisussaatitaasullu) 

unioqqutitsippat, akisussaassuseqarfik akiliisitaanermik pineqaatissinneqarsinnaavoq. 

Naalagaaffik, Kalaallit Nunaanni Namminersorlutik Oqartussat, kommunit, kommunip 

ataatsimoorussiffia,  kommunalbestyrelsit, nunaqarfinni aqutsisut il.il., imaluunniit 

nunaqarfimmi aqutsisut pisortatut oqartussaasut pillugit inatsisartut inatsisaanni § 64-imi 

pineqartunut ilaasoq, unioqqutitsippat, pisortat oqartussaaffiat pineqartoq 

akiliisinneqarsinnaavoq. 

  Imm. 5. Pineqartoq Kalaallit Nunaanni najugaqanngippat, imaluunniit inuiaqatigiinnut 

kalaallinut attaveqarnera aalajangersimasuunngippat, pineqaatissiinissaq tunngavissaqarani, 

suliaq Danmarkimi suliassanngortinneqarsinnaavoq imaluunniit Danmarkimi malersugassatut 

innerssuunneqarsinnaalluni. 

 

Atuutilersitsineq ikaarsaariarnermullu aalajangersakkat 

 

   § 4. Nalunaarut  18. september  2016-imi atuutilerpoq, taamaattorli takuuk imm. 2.  

   Imm. 2. § 1, imm. 3-mi aalajangersagaq atuutilerpoq ulloq 19. maj 2016.  

   Imm. 3.  Umiarsuarni angallatinilu atortut pillugit nalunaarut nr. 1039, 4. september 2015-

meersoq 18. september 2016-imi atorunnaarsinneqarpoq. 

   Imm. 4. Atortut siusinnersukkut assigiissaarinerit atuuttut malillugit akuersissutigineqartut, 

suli nioqqutigineqarsinnaapput EU-milu umiarsuarni angallaatinilu 

ikkussuunneqarsinnaallutik piffissani maleruaqqusani aalajangersarneqartuni, umiarsuarni 

angallatinilu atortut pillugit EU-p maleruaqqusai naleqquttut innersuussutigalugit.    



  

Søfartsstyrelsen, ulloq 17. maj 2016 

 

PER SØNDERSTRUP 

     /Anders Viborg Kristensen 

    

 

 

 

 

 

 

 

 

 

 

 

 

 

 


